REPUBLIKA E SHQIPERISE

KESHILLI I EMERIMEVE NE DREJTESI

PROCESVERBAL'
(I pérmbledhur)
Tirané, mé 03.09.2019, ora 09.30
Drejton mbledhjen
Ardian Dvorani — Kryetar i Késhillit

Rendi i Dités :

1. Diskutimi dhe vendimmarrja né lidhje me rishikimin e vendimit nr. 116 daté 09.08.2019
“Pér pezullimin e procedurés sé verifikimit té€ kandidaturave dhe njoftimin e subjektit gé e ka véné né
lévizje, Presidentin e Republikés sé Shqipérisé, pér té vlerésuar rishpalljen e thirrjes pér paraqgitjen e
kandidaturave pér plotésimin e vendit vakant né Gjykatén Kushtetuese, vakancé e parakohshme, té
shpallur me Dekretin nr. 10723 daté 07.02.2018 nga Presidenti i Republikés.

2. Diskutimi dhe vendimmarrja lidhur me vijimin e procedurés sé verifikimit t& kandidates

Zhaklina Peto pér dy kandidimet e saj pér vendet vakante né Gjykatén Kushtetuese

Marrin pjesé :

1. Ardian Dvorani (kryetar)

2. Vitore Tusha (z&vendés kryetare)
3. Arta Marku (anétare)

4. Fatri Islamaj (anétar)

5. Fatjona Memcaj (anétare)

6. Eriol Roshi (anétar)

! Pér shkak té parashikimit shprehimisht né ligjin nr.115/2016 (neni 226 pika 1 shkronja “d”, neni232 pika 2, neni 242 shkronja “c”) dhe Rregullores
sé Brendshme té Funksionimit t&é KED-sé (neni 17), referuar pengesés ligjore pér té béré publike géndrimet dhe diskutimet e plota té veté anétaréve té
KED, natyra pérmbledhése e procesverbalit, imponon qé edhe diskutimet e Avokatit té Popullit dhe subjekteve té ftuara té pasqyrohen né ményré té
pérmbledhur. KED, disponon materialin e ploté audio dhe te zbardhur me shkrim té cdo mbledhje, sipas ligjit.



Merr pjesé, si vézhguese e pérhershme :
1. Enio Haxhimihali, pérfagésues i Avokatit té& Popullit.

Marrin pjesé, si té ftuar, pérfagésues nga subjektet e treguar né nenin 233/2 té ligjit
nr.115/2016:

1. Bledar Dervishaj, pérfagésues i Presidentit té Republikés.

HAPET MBLEDHJA

Kryetari i Késhillit Ardian Dvorani, deklaron té hapur mbledhjen.

Verifikohet prania dhe pjesémarrja e anétaréve té Késhillit.

Ardian Dvorani lexon ¢éshtjet e rendit té dités té njoftuar paraprakisht:

Diskutimi dhe vendimmarrja né lidhje me rishikimin e vendimit nr. 116 daté 09.08.2019
“Pér pezullimin e procedurés sé verifikimit té kandidaturave dhe njoftimin e subjektit gé e ka véné né
lévizje, Presidentin e Republikés sé Shqipérisé, pér té vlerésuar rishpalljen e thirrjes pér paraqgitjen e
kandidaturave pér plotésimin e vendit vakant né Gjykatén Kushtetuese, vakancé e parakohshme, té
shpallur me Dekretin nr. 10723 daté 07.02.2018 nga Presidenti i Republikés.

Diskutimi dhe vendimmarrja lidhur me vijimin e procedurés sé verifikimit té kandidates
Zhaklina Peto pér dy kandidimet e saj pér vendet vakante né Gjykatén Kushtetuese

Shtrohet pér diskutim miratimi i rendit té dités sé paragitur pér kété mbledhje té Késhillit.

Anétarét e Késhillit miratojné rendin e dités sé programuar.

Késhilli vijon mbledhjen me pikén e paré té rendit té dités.

Kryetari i Késhillit Ardian Dvorani informon se né mbledhjen e fundit, ndér té tjera, éshté
vendosur pezullimi e procedurés sé verifikimit pér vendin vakant, vakancé e parakohshme, shpallur
nga Presidenti i Republikés né datén 07.02.2018. Gjaté muajit gusht ka pasur njé numér ankimesh, 8
ankime nga 8 kandidaté, té cilat gjykata administrative e apelit i ka rrézuar, pérve¢ ankimeve té
kandidates Zhaklina Peto pér dy vende vakante, t€ dyja vakancat e shpallura nga Presidenti i
Republikes né datén 07.02.2018. Me vendimin e saj, Gjykata e Apelit Administrativ Tirané ka
vendosur té shfugizojé vendimet nr.108 dhe nr.109 té KED pér ndalimin e kandidimit té kandidates
Zhaklina Peto pér té dyja kéto vakanca té shpallura nga Presidenti i Republikés. Né kéto dy vendime
té gjykatés motivi né thelb i shfugizimit éshté vlerésimi si shkelje e réndé procedurale ai i
mosnjoftimit té kandidates né fund té procesit té verifikimit pér ditén e zhvillimit t¢ mbledhjes sé
KED pér shgyrtimin e gjetjeve né procesin e verifikimit té kandidaturés sé saj. Po késhtu, pérmendet
né arsyetim edhe rrethana tjetér e procedimit gé nuk e kemi thirrur ekspertin per t’i drejtuar pyetje,
ku gjykata shprehet se KED mund ta thérriste ekspertin pér t’i béré pyetje. Ndérkohé KED éshté



njohur edhe me shkresén e Presidentit drejtuar Késhillit, lidhur me plotésimin e vendit vakant té
shpallur me dekretin e tij nr.10723, daté 07.02.2018, ku térhiget vémendja ose i sugjerohet KED té
mbajé parasysh né vijimin e veprimtarisé sé tij respektimin rigoroz té procedurave dhe té dispozitave
té parashikuara né Kushtetuté dhe né Ligj edhe né kuadér té procesit dhe verifikimit dhe vleresimit té
kandidaturave.

Anétarét e Késhillit vijojné me diskutimet lidhur me ¢éshtjen e rishikimit apo revokimit té
vendimit nr. 116 daté 09.08.2019 té KED pér pezullimin e procedurés sé verifikimit té kandidaturave
dhe njoftimin e organit té emértesés, Presidentit té republikés qé té vlerésojé rishpalljen e vakancés
sé pérkohshme, té shpallur né datén 07.02.2019, né kushtet kur Gjykata Administrative e Apelit ka
shfugizuar dy vendimet e KED pér ndalimin e kandidimit té kandidates Zhaklina Peto né kété vend
vakant, gjé qé e rikthen né tre numrin e kandidaturave pér kété vakancé.

Bledar Dervishaj kérkon fjalén dhe parashtron se jam shumé dakord gé té vendoset revokimi
apo shfugizimi i vendimit nr. 116, éshté njé term gé mund ta ¢mojé Késhilli. Vijimi i procedurés pér
kété vakancé po ashtu éshté korrekte. Ndoshta duhet gé Késhilli t¢ marré njé vendim edhe pér
vakancén tjetér, duke gené se jané dy vendime gé jané shfugizuar, se edhe atje rifillon procesi i
verifikimit. Duhet menduar edhe kjo. Sugjerimi tjetér éshté se éshté marré njé vendim gé jané
pérfunduar procedura e verifikimit pér vakancén e paré dhe ka filluar pikézimi. Ndérkohé qé edhe ai
vendim éshté shfugizuar nga Gjykata e Apelit Administrativ pér kandidaten Zhaklina Peto, keshtu gé
Késhilli do té duhet té revokojé edhe até vendim pér ta rifutur ose rifilluar edhe até vakancé. Po e
sjell né rikujtesé. Edhe ky éshté njé vendim i mévetshém revokimi pjesérisht. Ne kishim dy momente
tek vakanca e pérkohshme. Ose do ta rishpallnim dhe té njoftonim Késhillin se e rishpallém. Ose do
té thonim si¢ Késhilli shprehej gé té vijoni me dy kandidatura. Ose do té veprohej si¢ ndodhi tani me
dhénien e vendimit té gjykatés administrative.

Anétarét e Késhillit, vijojné me diskutimet dhe duke pasur parasysh gé me vendime té formés
Sé preré té Gjykatés Adminstrative jané shfugizuar vendimet nr. 108 dhe 109 té KED pér ndalimin
nga kandidimi té kandidates Zhaklina Peto dhe, pér rrjedhojé né vendin vakant, vakancé e
pérkohshme, e shpallur nga Presidenti i Republikés rikthehet né tre numri i kandidaturave, né ményré
unanime vendosén té revokojné vendimin e KED nr. 116 daté 09.08.2019 “Pér pezullimin e
procedurés sé verifikimit té kandidaturave dhe njoftimin e subjektit qé e ka véné né lévizje,
Presidentin e Republikés sé Shqipérisé, pér té vlerésuar rishpalljen e thirrjes pér paragitjen e
kandidaturave pér plotésimin e vendit vakant né Gjykatén Kushtetuese, vakancé e parakohshme, té
shpallur me Dekretin nr. 10723 daté 07.02.2018 nga Presidenti i Republikés”.

Gjithashtu, Anétarét e Késhillit, megenése kandidatja Zhaklina Peto éshté e kandiduar né dy

vende vakante, vakancé e pérkohshme dhe vakancé e ploté, té shpallur nga Presidenti i Republikés

né datén 07.02.2019, edhe né kushtet kur, né lidhje me vakancén e ploté pér té cilén ka filluar por
ende nuk ka pérfunduar procedura e vlerésimit ndérkohé gé ligji pércakton se procedura e vlerésimit
té kandidaturave nuk pezullohet nga ankimet e kandidatéve né gjykaté ndaj vendimit té ndalimit té
kandidimit, né ményré unanime vendosén Q& té vijojé me pérparési kryerja e procedurave té
verifikimit té késaj kandidateje né lidhje me kandidimet e saj pér té dy kéto vende vakante.

Anétarét e Késhillit, vijojné me diskutimet né lidhje me ¢éshtjet qé kané té béjné me ményrén
se si do té procedohet né veprimet e métejshme té procedurés sé verifikimit té kandidaturave té
kandidates Zhaklina Peto, té cilat pérfshijné edhe pikén e dyté té rendit té dités, duke pasur parasysh
kétu edhe vendimin e Gjykatés Administrative té Apelit, e cila, pavarésisht nga ményra jo e garté se
si e arsyeton, konsideron problem mosthirrjen e ekspertit né mbledhjen e KED pér té dhéné
mendimin lidhur me ekspertimin e realizuar pér kété kandidate dhe shprehet se KED mund ta
thérriste até. Ndérkohé gé Késhilli mban parasysh pér kété diskutim edhe se sipas ligjit dhe akteve
normative té KED thirrja e ekspertit né mbledhje nuk éshté e detyrueshme dhe e gjithé procedura e
lidhur me ekspertin dhe ekspertimin ka gené e rregullt, madje e pakundérshtuar nga kandidatja,
pérkundrazi ka shprehur dakodésiné me shkrim.pér caktimin e ekspertit dhe deri né fund.

Bledi Dervishaj merr fjalén dhe parashtron se qofté Presidenti, qofté Avokati i Popullit kané
marré pjesé né kété gjykim, si persona té treté. Pervec sa éshté zbardhur né vendimin gjygésor aty
éshté zhvilluar njé debat i gjaté, gati 2 oré, midis paditésit, té paditurit, po edhe ne personave té treté
pér aq sa kemi shprehur vullnetin toné aty. Uné mendoj gé Késhilli duhet té jeté shumé i kujdesshém
edhe me kryerjen e veprimeve procedurale né kété proces, gé té mos japi idené gé po pérmbushim
kéto vetém dy mangési qé ka konstatuar gjykata se bindja kryesisht do té jeté e njéjté. Ka théné
gjykata gé ekspertin ta thérrasim. Ndoshta nga thirrja e ekspertit kané ardhur edhe pyetje té tjera
shtesé gé edhe veté eksperti nuk i jep dot drejtim apo do té duhet gé organi e ka prodhuar gjéndjen,
flas ILDKPI-ja, sepse Késhilli aty éshté bazuar, té vleresojé ato prova gé nuk i ka patur né
dispozicion ose nuk i ka ¢muar t€ nevojshme pér t’i vlerésuar né ményré té thelluar. Mund té lindi,
gjithmoné mund té lindi pas thirrjes sé ekspertit, nuk e di. Prandaj né letrén toné ne kemi sugjeruar
vlerésim té krahasuar té provave té organit qé ka diktuar gjéndjen me gjetjet, t& ekspertit gé
ballafagon njé realitet té kundért dhe té Késhillit gé ka mbajtur njé géndrim té tillé gé sipas gjykatés
jané vendime absolutisht té pavlefshme, pra nuk géndrojné si vlerésime pérsa i takon themelit. Né
kété prizém duhet qé Késhilli té keté shumé kujdes. Prandaj gasja joné né até letér éshté edhe pak e
gjaté né dukje, por duhet té ofrojé garanci edhe pér kandidatin, edhe besim tek ai se do té shqyrtohet
né ményré objektive edhe késaj here lidhur me pretendimet gé ka pasur gjaté procesit gjygésor.

Enio Haxhimihali, gjaté diskutimeve té anétaréve té Késhillit, duke marré fjalén, parashtron
se né lidhje me ILDKPKI, edhe né rastin e kandidates Eris Hysi ajo pikérisht ngriti dhe pretendimet e

saj. Pra né njé procedure normale ILDKPI-ja njihet me pérfundimet. Ndérkohé né asnjé verifikim té
kandidatéve qé ILDKPI-ja ka sjellé procedurat, i heq té drejtén kandidatit né njéfaré ményre pér té
dhéné shpjegimet e tij prané ILDKPI-sé. Pra po themi nga ana materiale ILDKPI-ja mund té keté
béré njé gabim té cilin kandidati e konstaton dhe ka té drejtén qé, até qé né procedurén normale e
béjmé edhe ne té gjithé kur deklarojmé, té japé shpjegime ILDKPI-sé pér gjetjen qé ka béré ILDKPI-
ja. Ndérsa né rastin konkret kétu ka njé proceduré disi té vecanté. Pra nuk éshté ligji organik qé
rregullon punét ILDKPI-sé. ILDKPI-ja direkt ia pércjell gjetjen e saj KED-sg, e cila ia pércjell
kandidatit. Pra kandidati nuk ka mé mundesi t’i japi shpjegime ILDKPI- s&, por ia jep drejtpérdrejté
KED-sé. Dhe kétu mund té ishte rasti, po té shohim dhe ligjin organik, brenda njé afati té caktuar
ILDKPI-ja duhet té& marri pergjigjet e kandidatit, por kjo bie ndesh me afatet qé ka KED-ja, prandaj
KED-ja ka zgjedhur gé té mos ia rikthejé. Por ne nuk mendojmé se éshté shkelje ligjore nése
pretendimet e kandidatit ti riktheheshin ILDKPI-sé.

Pér céshtjen e ekspertit, megénése ne kemi folur dhe né mbledhje dhe seancé gjyqésore,
rekomandojmé gé té respektohet ajo cfaré parashikon rregullorja nr.4. Pra ményra e thirrjes sé
ekspertit, bérjen e betimit, dhénien e pyetjeve paraprake. Kemi vetém njé seancé pér cdo mbledhje.
Nése nga Késhilli do te vendoset té thirret eksperti, ne do té rekomandojmé té respektojne até cka
veté Késhilli ka miratuar né vendimet e méparshme.

Sipas konstatimit toné procedura nuk ishte e rregullt. Ne nuk po diskutojmé, as gjykata, as ne,
pér pjesét materiale té akt ekspertimit. Ne po diskutojmé pér procedurén. Avokati i Popullit, gqofté né
mbledhje, qofte né seancé éshté shprehur pér procedurat e ekspertit.Momenti i paré i thirrjes,
momenti i prezantimit té raportit. Pra ne merremi vetém me procedurén, nuk merremi me
pérmbajtjen e akt ekspertimit. Pikérisht né kété proceduré ne kemi théné sé pari né momentin gé
éshté caktuar eksperti ka gené né seance pa u béré relacion madje njé nga anétarét ka théné mos
duhet béré relacioni njéheré, pastaj ne té vendosim duhet apo nuk duhet eksperti. Né momentin gé ne
na éshté béré e ditur rendi dites pér ekspertin nuk ka pasur relacion pér arsyet e caktimit té ekspertit.
Ne jemi njohur me voné me dokumentat, kemi paré gé dy relatorét paskan béré njé akt. Pérséris pak
se cfaré ne rekomanduam né mbledhje, né seancé gjyqgésore edhe kétu. Pra ne rekomandojmé té
zbatohet vendimi nr. 4 pér procedurat e thirrjes sé ekspertit, kuéshté parashikuar dhe procedura, si
thirrett, kush jane pyetjet, kush i merr vendimet.

Ideja e Avokates sé Popullit né seancé ka gené se ILDKP-ja kthen pérgjigje negative pér 11
kandidaté Nése ju kujtohet e kemi diskutuar dhe né mbledhje pér ményrén e veprimit se si do té
procedohet mé pas me vlerésimet po i quaj negative té ILDKP-se pér 11 kandidaté. Vetém pér njé
kandidate éshté caktuar ekspert. Pikérisht pér kété gjé Avokatja thoté se si do ta unifikojé procedurén
KED-ja per rastet kur éshté kthyer pérgjigje negative nga ILDKP-ja. Por jo vetem kur éshté negative,

edhe kur éshté pozitive, KED —ja sérish e ka té drejte. Peér analogji dhe organet e vetingut dhe né
rastet kur ILDKP-ja ka dhéné mendim pozitiv, ka pas raste qé nuk kane marre parasysh raportin e
ILDKPI-se por kane vlerésuar té kundértén. Ky éshté po themi, pyetja gé ne kemi béré apo
rekomandimi se si do te veprohet né té tilla raste.

NEé relacionin gé u bé pér caktimin e eskpertit thuhet se KED-ja ka diskutuar pér t’iu drejtuar
organeve té vetingut pér té caktuar eksperte té tjeré dhe ata nuk e kané patur mundési pér ta plotésuar
njé kérkesé té tillé. Pastaj éshté menduar dhe kaluar né marrjen e eksperteve privat konform
procedurave sigurisht, si¢ parashikon legjislacioni pér ményrén e caktimit njé eksperti privat. Duke
gené se éshté rast pas rasti dhe duke gené se ky ishte rasti i paré dhe i vetmi gé ne percaktojmé njé
ekspert, pikérisht ne prandaj ngritém kéto ¢céshtje pér diskutim.

Té pesé kandidatét, né té gjitha proceset gjygésore, njé nga problematikat gé ngritén ishte
afati shumé i shkurtér. Pra caktimi sot pér nesér i vé né njé pamundési fizike dhe pretendonin qé
kané patur me pak se 12 oré kohé pér té dhéné shpjegime pér relacione etj. Mos ndoshta koha pér té
béré pyetje ekspertit nga kandidati éshté shumé i shkurtér sot pér nesér. Tani ora éshté 12.00 sa té
njoftohet, sa té pérgatitet, sa té béhet, mos éshté mé miré té jeté pak kohé?

Anétarét e Keéshillit, né pérfundim té diskutimit té céshtjeve gé lidhen me arsyetimin qé
pérmban vendimi i gjykatés administrative té apelit pér sa i pérket mundésisé sé thirrjes sé ekspertit
né mbledhjen e KED, duke u njohur edhe me pretendimet dhe rekomandimet e Avokatit té Popullit,
si edhe géndrimin e pérfagésuesit té Presidentit né lidhje me ekspertimin e realizuar né rastin e
gjetjve mbi pasuriné e kandidates Zhaklina Peto, né thelb kané géndrimin se vendimi i Gjykatés
Administrative t& Apelit, pavarésisht nga ményra jo e garté se si e arsyeton, konsideron problem
mosthirrjen e ekspertit né mbledhjen e KED pér t¢ dhéné mendimin lidhur me ekspertimin e
realizuar pér kété kandidate dhe shprehet se KED mund ta thérriste até. Ndérkohé gé Késhilli mban
parasysh se edhe sipas ligjit dhe akteve normative t&€ KED ,thirrja e ekspertit né mbledhje nuk éshté e
detyrueshme, e gjithé procedura e lidhur me ekspertin dhe ekspertimin ka gené e rregullt, madje e
pakundérshtuar nga kandidatja, e cila, pérkundrazi, ka shprehur dakodésiné me shkrim, lidhur me
caktimin e ekspertit dhe deri né fund, duke u njohur dhe shprehur dakordésiné e ploté me mendimet e
dhéna nga eksperti. Po ashtu, Késhilli mban parasysh edhe se jané kryer té gjitha procedurat e
rregullta pér ekspertimin, pérfshiré ato té akteve mbi nevojén pér té kryer veprimin e ekspertimit,
pérzgjedhjen ekspertit, betimin e tij, caktimin e detyrave, njoftimin e kandidates pér kéto veprime,
paragitjen e mendimit me shkrim té ekspertit, njohjen rregullisht té kandidates me kété mendim té
ekspertit, e cila e ka shprehur garté me shkrim edhe géndrimin e saj se ishte dakord me gjetjet dhe
pérfundimet e ekspertit. Gjithashtu, ligji nuk krijon asnjé mundési gé KED té rikthejé pér shqyrtim
rastet e verifikimit té pasurisé né ILDKPKI dhe as ti kérkojé kétij institucioni té rikonsiderojé

pjesérisht gjetjet e tij sipas fakteve, rrethanave dhe zhvillimeve té ndodhura pas dérgimit té Raportit
té tyre té kontrollit né KED.

Anétarét e Késhillit kané géndrimin se, as né vendimin e gjykatés dhe as nga ana e
kandidates nuk jané ngritur pretendime pér pérmbajtjen e mendimit té dhéné nga eksperti, gjykata
nuk ka pranuar asnjé lloj pretendimi tjetér té cdo natyre pér shkelje procedurale né procedurén e
kryerjes sé ekspertimit apo edhe pér procedurén e verifikimit né térési, duke mbetur vetém me
konstatimin se eksperti mund té thirrej né mbledhjen e KED pér ta paragitur aktin, si edhe pér até gé
ajo gjykaté e quan shkelje té réndé procedurale gé nuk i éshté béré me dije kandidates relacioni
pérfundimtar pérpara shqyrtimit té rastit né mbledhjen e KED.

Anétarét e Késhillit, gjithsesi, kané géndrimin se formalisht do té ndjekin orientimin e dhéné
nga gjykata administrative e apelit pér ta thirrur dhe dégjuar ekspertin né mbledhjen e Késhillit,
ndonése nuk mund té mos kené ndonjé pyetje shtesé pér ti parashtruar atij. Me kété rast, ndonése ka
shprehur dakordésing e ploté me aktin e ekspertimit, kandidates do té kérkohet té paragesé pyetje apo
shpjegime té tjera, nése ka, né drejtim té ekspertit. Edhe Avokati i Popullit, nisur nga pozicionet qé
ka mbajtur, e ka mundésiné té sjellé pyetje pér ekspertin.

Prandaj, anétarét e Késhillit, né ményré unanime, vendosén té thérrasin né mbledhjen e
radhés ekspertin e caktuar pér procedurén e verifikimit té pasurisé sé kandidates Zhaklina Peto, sipas
orientimit té vendimit té Gjykatés Administrative té Apelit, pér té zhvilluar njé seancé me pyetje dhe
sgarime drejtuar ekspertit lidnur me mendimet e dhéna né aktin e ekspertimit. Pas késaj mbledhjeje,
Késhilli do té vlerésojé pér ecuriné e métejshme té procedurés sé verifikimit, duke pasgyruar edhe
reflektimin né aktet e tij té procedurave gjygésore pér shgyrtimin e ankimit té késaj kandidateje dhe
eventualisht ato té seancés gé do té zhvillohet me praniné e ekspertit.

Kryetari i Késhillit Ardian Dvorani, pasi merr mendimin e anétaréve pér rendin e dités dhe
kohén e mbledhjes sé ardhshme, duke u pércaktuar zhvillimi i saj né datén 04.09.2019, né orén
14.00, né thelb, me rend dite seancén me pyetje dhe sgarime drejtuar ekspertit, pér mendimet qé ka
dhéné né aktin e ekspertimit né rastin e verifikimit té€ pasurisé pér kandidaten Zhaklina Peto,

deklaron mbylljen e mbledhjes.

MBLEDHJA MBYLLET NE OREN 11.10

Sekretare Kryetari
Redjona MYRTJA Ardian DVORANI
Ermelinda KADIU
Dorina DULAJ



